
G  ​  

Hver ertu og hvað viltu?
Leiðarvísir fyrir þá sem vilja komast lengra
Ingvar Jónsson
Myndir: Jim Ridge
Spennandi þroskaferðalag sem dýpkar skilninginn á því 
hver þú ert í rauninni og hvernig þú getur breytt því 
sem þú vilt breyta í eigin fari. Einstæð leið til að hjálpa 
þér að finna hugrekki til að standa með þér sjálfum og 
stefna þangað sem hugur þinn stendur til. Og allt er 
útskýrt á mannamáli og hið flókna gert einfalt.
208 bls.
Forlagið – Vaka-Helgafell

G  ​  

Hvílíkt torf – tóm steypa
Úr torfbæjum í steypuhús. Sýnisbók íslenskrar 
alþýðumenningar 26
Hjörleifur Stefánsson
Bókin fjallar um þá byltingu í húsagerð sem varð þegar 
steinsteypa tók við af torfinu. Árið 1900 var efnt til 
mikillar rannsóknar sem átti að leiða til niðurstöðu 
um hvernig byggja ætti til framtíðar. Upplýsingum 
var safnað en þær voru aldrei nýttar. Hér eru 
frumheimildirnar birtar ásamt umfjöllun höfundar um 
þetta stórmerkilega efni.
300 bls.
Háskólaútgáfan

D  ​  

Hæstiréttur í hundrað ár
Ritgerðir
Ritn.: Þorgeir Örlygsson o.fl.
Í ár er liðin öld frá því að Hæstiréttur Íslands tók til 
starfa árið 1920. Í riti þessu sem hefur að geyma 18 
ritgerðir eftir 22 höfunda er fjallað um valda málaflokka 
og réttarsvið sem hafa verið til umfjöllunar á þeim 
hundrað árum sem liðin eru frá stofnun réttarins og 
hann hefur komið að því að móta.
556 bls.
Hið íslenska bókmenntafélag

 ​  

Í augnhæð
Hversdagshugleiðingar
Guðrún Karls Helgudóttir
52 hugleiðingar fyrir konur og karla sem tengjast 
hversdagsglímu nútímamanneskjunnar við spurningar 
lífsins. Þær fjalla um vanmátt, efa og veikleika 
manneskjunnar, frelsi og möguleika á að taka stjórn á 
aðstæðum sínum. Um hugrekki, gleði og fegurð. Þeim 
er ætlað að hvetja og róa, gleðja og hugga. Askja með 52 
örhugleiðingum kemur einnig út í þessari útgáfu.
120 bls.
Skálholtsútgáfan – Kirkjuhúsið

D  ​  

Í fjarska norðursins
Ísland og Grænland – viðhorfasaga í þúsund ár
Sumarliði R. Ísleifsson
Í fjarska norðursins er saga viðhorfa til Íslands og 
Grænlands frá miðöldum til samtímans. Báðar hafa 
þessar þjóðir verið framandi í augum annarra. Lengi 
voru ímyndir þeirra svipaðar en margt hefur líka 
greint á milli. Hér er leitað svara við því hvers vegna 
íbúum þessara landa hefur ýmist verið lýst sem verstu 
villimönnum eða fyrirmyndarfólki.
381 bls.
Sögufélag

D  ​  

Hjarta Íslands
Frá Eldey til Eyjafjarðar
Gunnsteinn Ólafsson og Páll Stefánsson
Hér er fjallað um einstakar perlur í landinu milli fjalls 
og fjöru frá Suðvesturlandi til Norðvesturlands. Texti 
Gunnsteins er í senn aðgengilegur, lipur og fróðlegur 
og myndir Páls sérlega glæsilegar. Hér er á ferðinni 
stórvirki sem óhætt er að kalla óð til Íslands.
200 bls.
Veröld

E ​F  ​  

Hugleiðingar um landfræðileg upplýsingamál
Fjarkönnunargögn og skipulag landupplýsinga
Kortagögn og málefni kortasafna
Þorvaldur Bragason
Í þessum tveimur bókum eru 123 pistlar um kort, 
loftmyndir og gervitunglagögn, heildstæðustu 
heimildirnar um breytingar á yfirborði landsins. 
Pistlarnir hafa birst á landakort.is, en eru hér 
efnisflokkaðir með inngangsköflum og heimildaskrám. 
Fjallað er m.a. um stöðu landupplýsinga, gagnaöryggi, 
varðveislu og aðgengi á netinu. 
356 bls.
emma.is

G  ​  

Hugmyndaheimur Páls Briem
Ritstj.: Ragnheiður Kristjánsdóttir og Sverrir Jakobsson
Páll Briem var einn áhrifamesti stjórnmálamaður sinnar 
samtíðar og vildi lyfta umræðu um framtíð Íslands úr 
hjólförum stjórnarskrármálsins. Umdeildasta hugmynd 
hans, Miðlunin, átti að vera skref í þá átt. Hér skrifa sjö 
virtir sagnfræðingar um Pál í ljósi sinnar sérþekkingar 
og ferill hans er greindur út frá ýmsum sjónarhornum. 
Sjónum er sérstaklega beint að vanmetnu framlagi hans 
til stjórnmála- og hugmyndasögu Íslendinga.
224 bls.
Háskólaútgáfan

E  ​  

Hugsað upphátt
Guðrún Egilson
Hugsað upphátt geymir úrval pistla sem Guðrún 
Egilson skrifaði í Morgunblaðið á fjörutíu ára tímabili.

Pistlar hennar vöktu jafnan mikla athygli, enda er 
Guðrúnu einstaklega lagið að segja mikla sögu í stuttu 
máli.

Pistlar Guðúnar eru hispurslausir og þar er brugðið 
upp lifandi og minnisstæðum myndum úr lífi hennar og 
íslenskum hversdagsveruleika. 
160 bls.
Ugla

D  ​  

Hulduheimar
Huldufólksbyggðir á Íslandi
Símon Jón Jóhannsson
Myndir: Ívar Gissurarson
Bókin Hulduheimar hefur að geyma um eitt hundrað 
huldufólkssögur úr öllum landshornum. Farinn er 
hringurinn kringum landið og sagðar huldufólkssögur 
úr flestum héruðum. Sögurnar greina frá litríkum 
samskiptum huldufólksins við íbúa mannheima 
og bregða upp myndum úr veröld sem oftast var 
hulin augum, falin á bak við standberg og klettaþil. 
Ljósmyndir og annað myndefni fylgir hverjum stað auk 
staðbundinna korta.
240 bls.
Nýhöfn

D  ​  

Kindasögur II
Aðalsteinn Eyþórsson og Guðjón Ragnar Jónasson
Sauðkindin er f íngerð og viðkvæm sagði í einni af 
útvarpstilkynningum Sauðfjárverndarinnar seint á 
síðustu öld. Í öðru bindi Kindasagna eru meðal annars 
rifjuð upp tildrög þessara tilkynninga, sagt frá afdrifum 
kinda í eldgosum og sauðfjárhaldi í höfuðborginni, 
vikið að framliðnum kindum, forystukindum, 
stökkrollum og karakúlfé, auk kinda í kvæðum íslenskra 
skálda. Kindasögur eru sérstök grein íslenskrar 
sagnaskemmtunar sem á sér langa sögu og lifir enn 
góðu lífi – rétt eins og sauðkindin sjálf. Höfundar eru 
áhugamenn um sögur og sauðfé.
128 bls.
Bókaútgáfan Sæmundur

E ​F ​C  ​  

Konan sem datt upp stigann – saga 
af kulnun	
Inga Dagný Eydal
Lesari: Inga Dagný Eydal
Inga Dagný Eydal segir hér sögu sína en hún hefur í 
nokkur ár glímt við afleiðingar þess að hafa veikst af of 
mikilli streitu. Þetta er saga konu sem tekst á við kulnun 
af æðruleysi en kemur líka oft auga á broslegu hliðarnar. 
Hún lítur gagnrýnum augum til fortíðar um leið og hún 
horfir fram á veginn í leit að lausnum og bata. 
144 bls.
Forlagið – JPV útgáfa

G  ​  

Konur sem kjósa
Aldarsaga
Erla Hulda Halldórsdóttir, Kristín Svava Tómasdóttir, 
Ragnheiður Kristjánsdóttir og Þorgerður H. Þorvaldsdóttir
Stórvirki um íslenskar konur og kosningaréttinn í eina 
öld. Fjallað er um kvennablöð og kvennaframboð, 
kvennafrí og kvennaverkföll, um baráttu kvenna fyrir 
hlutdeild í stjórn landsins og frelsi til að ráða menntun 
sinni og atvinnu, barneignum og ástarsamböndum. 
Bókina prýðir fjöldi mynda. Áður ósagðar sögur kvenna 
njóta sín í lifandi texta.
783 bls.
Sögufélag

D ​I  ​  

Kúgun kvenna
John Stuart Mill
Þýð.: Guðmundur Arnlaugsson
John Stuart Mill gerði sér vel ljóst að jafnrétti fengist 
ekki með lagabreytingum einum heldur þyrfti að 
vinda ofan af aldalöngum bábiljum og kynbundnum 
yfirráðum sem hefðu komið í veg fyrir að konur nytu 
sín til jafns við karla. Kúgun kvenna er mikilvægt 
innlegg í jafnréttisbaráttu enn þann dag í dag – rúmum 
150 árum eftir að verkið kom út fyrst.
384 bls.
Hið íslenska bókmenntafélag

G  ​  

Íslenskir matþörungar
Ofurfæða úr fjörunni
Eydís Mary Jónsdóttir, Hinrik Carl Ellertsson, Silja Dögg 
Gunnarsdóttir og Karl Petersson
Íslenskir matþörungar opnar okkur heim ofurfæðunnar 
úr fjörunni. Í fyrsta skipti birtist í íslenskri bók 
alhliða fróðleikur um undraheim matþörunga. Hér 
lærum við allt um sjálfbæra nýtingu, verkun og 
geymsluaðferðir auk þess sem bókin inniheldur fjölda 
girnilegra mataruppskrifta þar sem einn fremsti 
matreiðslumeistari þjóðarinnar galdrar réttina fram.
262 bls.
Sögur útgáfa

D  ​  

Íslensku fuglarnir og þjóðtrúin
Sigurður Ægisson
Fjallað er um alla íslenska varpfugla í þjóðtrúnni. Dæmi: 
Á Horni í Sléttuhreppi boðaði það rigningu ef lómurinn 
stóð á öðrum fæti og skrækti. Í Heklu átti að vera búst
aður hrafna með glóandi klær og nef úr járni.

Vegna smæðar, litar og atferlis, eða með öðrum 
orðum vegna þess hversu jarðbundinn hann er og gjarn 
á að skjótast í felur í holum og gjótum eða þéttu kjarri, 
í stað þess að bjarga sér á flugi, var músarrindillinn 
löngum talinn skyldari mús en fugli. Jónas Jónasson 
frá Hrafnagili nefnir forn ráð við gulu. Eitt var það að 
hræra arnarheila út í þemur mörkum af víni og drekka 
svo. Ríflega 250 myndir prýða bókina.
Bókaútgáfan Hólar

G  ​  

Júdít
Ritstj.: Svanhildur Óskarsdóttir
Gyðingakonan Júdít er falleg ekkja sem vinnur hetjudáð 
með því að höggva höfuðið af hershöfðingjanum 
Hólófernesi. Dáð hennar varð fræg og margir listamenn 
hafa gert átökum þeirra Hólófernesar skil. Þessi 
fallega þýðing er frá 14. öld en á máli sem er tiltölulega 
auðskilið nútímalesendum. Þýðingin er prentuð með 
nútímastafsetningu og henni fylgir fræðandi inngangur 
og nafnaskrá.
49 bls.
Stofnun Árna Magnússonar í íslenskum fræðum

G  ​  

Ketóflex 3-3-1 mataræðið
Þorbjörg Hafsteinsdóttir
Ketóflex er fullkomin og frelsandi leið til að ná 
kjörþyngd og yngja sig upp. Með henni nýtur þú 
kosta ketó-mataræðis enn betur því ketóflex byggist á 
sveigjanleika (3 dagar á ketó, 3 dagar í hleðslu og 1 frjáls 
dagur). Endurheimtu orkuna, jafnvægið og gleðina með 
ketóflex, lífsstílnum sem allir geta ráðið við án eftirsjár 
eftir gömlum siðum.
250 bls.
Sögur útgáfa

G  ​  

Lífið á vellinum
Dagný Maggýjar
Hvaða áhrif hafði amerísk varnarstöð á 
Keflavíkurflugvelli í hálfa öld og hvernig var sá kokteill 
ólíkra menningarheima? Hér er sjónum beint að hinu 
hversdagslega og því persónulega, að fólkinu sem þar 
bjó og við heyrum sögur þeirra.
200 bls.
Litla útgáfufélagið

D  ​  

Lífsgæðadagbókin
Ragnheiður Agnarsdóttir
Grunnurinn að lífsgæðum okkar byggist á því að 
við hlúum vel að grunnstoðunum fjórum; næringu, 
hreyfingu, samskiptum og svefni. Í þessari bók má 
skrifa niður stöðuna á þessum þáttum en með því 
verðum við meðvitaðri um að næra þessar grunnstoðir 
dag frá degi. Lífsgæðadagbókin hjálpar þér að rækta 
samband þitt við sjálfa(n) þig og að forgangsraða í þágu 
lífsgæða og hamingju.
192 bls.
Salka / Útgáfuhúsið Verðandi

E  ​  

Líkami okkar, þeirra vígvöllur
Þannig fer stríð með konur
Christina Lamb
Þýð.: Elín Guðmundsdóttir
Í þessari mögnuðu bók lætur höfundurinn 
raddir kvenna heyrast og afhjúpar hvernig herir, 
hryðjuverkamenn og vígasveitir beita nauðgunum sem 
stríðsvopni í nútímaátökum til þess að niðurlægja, 
hræða og stunda kynþáttahreinsanir.

Þessi sláandi bók, sem vakið hefur heimsathygli, 
er ákall til okkar um að hlusta og hafast að gegn 
vanræktasta glæpi heimsins.
Ugla

G  ​  

Loftslagsréttur
Aðalheiður Jóhannsdóttir og Hrafnhildur Bragadóttir
Í þessari bók er að finna gagnrýna fræðilega 
umfjöllun um alþjóðlega og innlenda stefnumörkun 
á sviði loftslagsmála. Fjallað er um reglur alþjóðlegs 
réttar, Evrópuréttar og íslensks réttar sem tilheyra 
réttarsviðinu. Með heildstæðri nálgun er veitt yfirsýn 
yfir málaflokkinn og lagaumhverfi loftslagsréttar greint 
í þremur réttarkerfum. Nýmæli á íslensku.
Háskólaútgáfan

E ​F  ​  

Lykilorð 2021
Orð Guðs fyrir hvern dag
Í bókinni eru biblíuvers fyrir hvern dag ársins auk ljóða 
erindis eða fleygs orðs. Uppbygging hennar og innihald 
bíður upp á fjölbreytta notkun fyrir þá sem leyfa Orði 
Guðs að vekja sig til umhugsunar og hafa jákvæð áhrif á 
líf sitt. Auk þess að vera gefin út á bókarformi eru textar 
hvers dags lesnir í hljóðvarpi og birtast að hluta til á 
helstu samfélagsmiðlum. >Lykilorð144 bls.
Lífsmótun

G  ​  

Kynþáttafordómar
Í stuttu máli I. Ritröð Félagsvísindasviðs
Kristín Loftsdóttir
Ritstj.: Ólafur Rastrick
Aukinn sýnileiki haturs og ofbeldis vestanhafs 
ásamt endurnýjuðum krafti baráttunnar gegn 
kynþáttamismunun hefur enn á ný sett rasisma á 
dagskrá. Í fyrstu bók nýrrar ritraðar í félagsvísindum er 
fjallað um kynþáttafordóma í sögu og samtíð. Sjónum 
er beint að alþjóðlegu samhengi kynþáttahyggju og 
birtingarmynd kynþáttafordóma í íslensku samfélagi.
100 bls.
Háskólaútgáfan

D  ​  

Landsnefndin fyrri. Den islandske 
Landkommission 1770–1771, V
Ritstj.: Hrefna Róbertsdóttir og Jóhanna Þ. 
Guðmundsdóttir
Skjöl Landsnefndarinnar fyrri gefa einstæða innsýn 
í íslenskt samfélag um 1770, en nefndin ferðaðist um 
Ísland og safnaði upplýsingum um land og þjóð. Í þessu 
fimmta bindi af sex eru birt skjöl Landsnefndarinnar 
sjálfrar, embættisbækur, fundargerðir, greinargerðir og 
tillögur að tilskipunum. 
780 bls.
Sögufélag, Þjóðskjalasafn Íslands og Ríkisskjalasafn 
Danmerkur

​G  ​  

Leggðu lífskapal
Skapgerðar- og tilfinningakort
Elín Elísabet Jóhannsdóttir
Fjölnota spilastokkur sem byggir á hugmyndafræði 
jákvæðrar sálfræði um tilfinningar (80 spil) 
og skapgerðarstyrkleika (50 spil). Spilin nýtast 
einstaklingum sem vilja kynnast sjálfum sér betur út 
frá eigin tilfinningum og styrkleikum. Nýtast einnig 
fagaðilum, svo sem markþjálfum og öðrum sem vinna 
við meðferð fólks. Spilastokknum fylgja auðveldar 
notkunarleiðbeiningar.
135 bls.
Skálholtsútgáfan – Kirkjuhúsið

G  ​  

Leiðin heim
Vegur kristinnar íhugunar
Thomas Keating
Þýð.: Karl Sigurbjörnsson
Leiðin heim sýnir hvernig reglubundin ástundun 
kristinnar íhugunar (kyrrðarbænar) getur hjálpað 
að finna innri frið og dýpka sambandið við Guð. 
Kyrrðarbæn er stunduð á meðal einstaklinga, í hópum 
á Íslandi og um heim allan! Leiðin heim er óbeint 
framhald „Vakandi hugur vökult hjarta“. Hvað er 
kyrrðarbæn, hvaða áhrif getur hún haft á líf mitt? Sjá 
www.kyrrdarbaen.is/
188 bls.
Skálholtsútgáfan – Kirkjuhúsið

G  ​  

Lifandi mál lifandi manna
- um esperantotímabil Þórbergs Þórðarsonar
Kristján Eiríksson
Alþjóðamálið esperanto var í huga Þórbergs 
Þórðarsonar það tæki sem gat bjargað menningu 
smáþjóðanna og um leið sameinað allar þjóðir heimsins 
í eitt ríki. Hér er safnað saman öllu sem meistari 
Þórbergur ritaði um esperanto og á esperanto og 
birtist margt af því hér á íslensku í fyrsta sinn í þýðingu 
Kristjáns Eiríkssonar.
415 bls.
Forlagið – JPV útgáfa

G  ​  

Mobility and Transitional Iceland
Current Transformations and Global Entanglements
Ritstj.: Kristín Loftsdóttir, Unnur Dís Skaptadóttir og 
Sigurjón Baldur Hafsteinsson
Í þessu riti er með þverfaglegum hætti gerð grein fyrir 
álitamálum er snúa að fólksflutningum samtímans, 
innflytjendum og flóttafólki í íslensku samhengi. 
Ræddar eru þær áskoranir sem blasa við ólíkum 
hagsmunaaðilum þegar slíkir flutningar eiga sér stað 
þvert á landamæri. Fjallað er um það sem er efst á 
baugi í kenningarlegum og aðferðafræðilegum efnum á 
sviðum þverþjóðleika og hreyfanleika. 
Háskólaútgáfan

D  ​  

Mótorhausasögur
Ragnar S. Ragnarsson
Þetta rit segir sannar og sannlognar gamansögur af alls 
konar fólki í, undir, í kringum og ofan á bílum, hér og 
þar. Þar má nefna Baldur búktalara, Dóru gjafmildu, 
Jón góðan daginn, Benna bensínstígvél, Alexöndru 
Mist, Magga á 80, Dóna í Garðlist, Stefni í Óefni, Stíg 
í Minna-Viti og Jesú Krist … Ritið svarar áleitnum 
spurningum eins og hvort hægt sé að mæðast við akstur 
og festast undir mælaborði… hvernig Cadillac klúðraði 
hönnun öskubakka, hvers vegna Bretar framleiða ekki 
tölvur og hvers vegna Skilnaðar-Barbie kostar meira en 
Útivistar-Barbie.
296 bls.
Bókaútgáfan Sæmundur

E  ​  

Náðu árangri – í námi og lífi
Guðjón Ari Logason
Náðu árangri – í námi og lífi er námsráða- og 
hvatningarbók með andlegu ívafi. Guðjón Ari fjallar 
um þá þætti sem hafa hjálpað honum að ná árangri 
í námi sem og á öðrum vettvangi eins og körfubolta. 
Markmiðasetning, sjálfstraust, hugarfar, þrautseigja, álit 
annarra og bein námstækni eru á meðal þessara þátta.

Guðjón útskrifaðist úr Verzlunarskóla Íslands 2019 
sem dúx skólans og hefur einnig unnið til verðlauna í 
körfuknattleik og spilað fyrir meistaraflokk Fjölnis.
187 bls.
LEÓ Bókaútgáfa

G  ​  

Opna svæðið
Tímaritið Birtingur og íslenskur módernismi
Þröstur Helgason
Hér er ljósi varpað á tímaritið Birting sem kom út á ár
unum 1955–1968 og gegndi lykilhlutverki við að innleiða 
módernisma í íslenskar bókmenntir og listsköpun á 
tímabilinu. Ritið er fyrsta bókin sem gefin er út um 
þetta mikilvæga tímarit. Birtingi var ætlað að þjóna sem 
vettvangur fyrir kynningar á nýjum alþjóðlegum straum
um. Í honum fór fram endurskoðun á viðteknum hefð
um og lifandi umræður um nútímabókmenntir og listir. 
Bókin veitir innsýn í margbrotin átök innan íslensks 
menningarvettvangs á umbrotatíma. 
440 bls.
Háskólaútgáfan

G  ​  

Makkabear
Ritstj.: Karl Óskar Ólafsson og Svanhildur Óskarsdóttir
Hér er sagt frá Júdasi Makkabeusi og bræðrum hans. 
Þeir stofnuðu eins konar andspyrnuhreyfingu Gyðinga 
á 2. öld f.Kr. og tókst að endurheimta yfirráð yfir 
musterinu í Jerúsalem. Þýðingin var gerð úr dönsku á 
16. öld og dregur í mörgu dám af því, orðfærið er oft 
framandi en um leið bragðmikið. Hún er prentuð með 
nútímastafsetningu og henni fylgir fræðandi inngangur 
og nafnaskrá.
189 bls.
Stofnun Árna Magnússonar í íslenskum fræðum

D  ​  

Martröð í Mykinesi
Íslenska flugslysið í Færeyjum 1970
Grækaris Djurhuus Magnussen og Magnús Þór 
Hafsteinsson
Laust fyrir hádegi 26. september 1970 brotlenti Fokker 
Friendship-vél Flugfélags Íslands í roki, þoku og 
rigningu undir tindinum Knúki á Mykinesi í Færeyjum. 
Alls voru 34 um borð í fullsetinni vélinni. Flak 
vélarinnar fannst ekki fyrr en nokkrum klukkustundum 
síðar. Þá voru átta látnir en 26 á lífi. Björgunaraðgerðir 
hófust við afar erfiðar aðstæður … 
416 bls.
Ugla

D  ​  

Minjaþing
helgað Mjöll Snæsdóttur
Ritstj.: Guðrún Alda Gísladóttir, Hildur Gestsdóttir og Orri 
Vésteinsson
Mjöll Snæsdóttir fornleifafræðingur varð sjötug 
þann 12. febrúar 2020. Af því tilefni ákváðu vinir og 
samferðafólk Mjallar að gefa út greinasafn henni til 
heiðurs.

Afmælisritið geymir úrval fræðigreina um fjölbreytt 
menningarsöguleg efni. Margar þeirra tengjast 
viðfangsefnum Mjallar í gegnum tíðina og bera því vitni 
hversu víða hún hefur komið við á sínum farsæla ferli.
357 bls.
Fornleifastofnun Íslands

D  ​  

Minnisblöð Maltes Laurids Brigge
Rainer Maria Rilke
Þýð.: Benedikt Hjartarson
Eina skáldsaga Rilkes hefur að geyma ljóðrænar lýsingar 
á glímu

söguhetjunnar við stórborgina og glundroða 
nútímans, grimmilegar

æskuminningar og brot úr evrópskri menningarsögu. 
Hér er á ferð tímamótaverk eftir einn af meisturum 
evrópskrar nútímaljóðlistar frá árinu 1910. Benedikt 
Hjartarson þýddi og ritaði inngang.
374 bls.
Hið íslenska bókmenntafélag

E  ​  

Six Adventure Tales from Medieval Iceland
A Reader for First-Time Visitors
Þýð.: Theodore M. Andersson
Hér eru á ferð sex stuttar sögur frá miðöldum sem 
allar gerast á Austfjörðum, þýddar af Theodore 
M. Andersson fv. prófessor í Harvard, Stanford og 
Indiana og höfundi fjölmargra bóka um fornnorrænar 
bókmenntir. Sögurnar eru gott dæmi um fornan 
íslenskan frásagnarstíl sem nýtur sín vel í þessari snjöllu 
ensku þýðingu.
96 bls.
Hið íslenska bókmenntafélag

D  ​  

Síðasta dagblaðið á vinstri vængnum
Reist á rústum Alþýðublaðsins, Tímans og Þjóðviljans
Elías Snæland Jónsson
Sögu Þjóðviljans, Tímans og Alþýðublaðsins lauk á 
tíunda áratug síðustu aldar. Dagur reis upp úr rústum 
þessara flokksblaða vinstrimanna sem óháð dagblað 
með hjartað vinstra megin við miðju. En eftir dugmikla 
baráttu fram yfir aldamótin varð Dagur engu að síður 
fjórða íslenska dagblaðið til að falla í valinn á níu árum. 
Höfundur sem var ritstjóri Dags 1997 til 2001 lýsir 
hér baráttu og langdregnu dauðastríði þessa síðasta 
dagblaðs á vinstri vængnum. Fróðleg og spennandi 
frásögn byggð á áður óbirtum heimildum.
224 bls.
Bókaútgáfan Sæmundur

G  ​  

Sjálf í sviðsljósi
Ingibjörg Steinsdóttir leikkona (1903–1965) og 
sjálfsmyndasafn hennar. Sýnisbók íslenskrar alþm. 25
Ingibjörg Sigurðardóttir
Bókin fjallar um ævi og ímynd Ingibjargar Steinsdóttur, 
leikkonu og leikstjóra. Hún hrærðist í skáldskap og 
leiklist og lifði á skjön við ríkjandi viðhorf. Utan sviðs 
gegndi hún mörgum hlutverkum: bóndi, pólitískur 
aktívisti, ráðskona, spákona, eiginkona, móðir og 
amma.
288 bls.
Háskólaútgáfan

E  ​  

Sjóaragrín, sögur og limrur
Skrás.: Pétur Bjarnason
Hér hefur verið safnað saman bröndurum, limrum og 
léttum sögum, sem flestar snerta íslenska sjómenn.

Efnið kemur úr ýmsum áttum og er græskulaust grín 
um náungann. Guðbjartur Jónsson, frá Flateyri kemur 
við sögu og svo er Hafliða þáttur Magnússonar.

Þetta er fjórði Vasapésinn, frá Flóka forlagi en þeir 
hafa notið mikilla vinsælda.
80 bls.
Flóki forlag

D  ​  

Saga guðanna
Þórhallur Heimisson
Saga guðanna er fróðleg og yfirgripsmikil bók 
þar sem lesandanum er boðið í ferðalag um heim 
trúarbragðanna. Fjallað er á aðgengilegan hátt um 
það sem helstu trúarbrögð mannkyns hafa sjálf 
fram að færa, saga þeirra rakin í stórum dráttum og 
helstu einkennum þeirra lýst. Með skrifum sínum 
vekur höfundur upp spurningar hjá lesendum og fær 
þá til að leita eigin svara andspænis því markmiði 
trúarbragðanna að kanna djúp mannshugans og 
leita uppi kjarna tilverunnar. Bókin er prýdd fjölda 
ljósmynda sem höfundur hefur tekið á ferðum sínum.
410 bls.
Bókaútgáfan Sæmundur

D  ​  

Saga matarins
Frá steinöld til okkar tíma
Ólafur Halldórsson
Hér er saga matarins sögð í gegnum nokkrar orku- og 
tæknibyltingar mannfólksins.

Fyrst var það steinaldarbyltingin, með virkjun eldsins 
og ný veiðitæki og verkfæri. Þá komu fyrstu kokkarnir 
til sögunnar. Allt þetta olli þróunarlegum breytingum á 
mannslíkamanum.

Næst var það landbúnaðarbyltingin … og fyrir 
tveimur öldum tæknibyltingin ...

Í þessari bók er sérstök áhersla lögð á matarvenjur 
Íslendinga.
500 bls.
Óðinsauga útgáfa

D� I  ​  

Samdrykkjan
Platon 
Þýð.: Eyjólfur Kjalar Emilsson
Réttlæti, fegurð og hið góða eru umræðuefni 
drykkjubræðranna sem Platon lýsir snilldarlega í 
þessu lykilverki heimspekinnar. Þeir leita svara við 
spurningum um hlutverk ástarinnar í lífinu og víkja 
að ódauðleika sálarinnar í leiðinni. Eyjólfur Kjalar 
Emilsson þýddi og ritaði inngang.
184 bls.
Hið íslenska bókmenntafélag

G  ​  

Samskipti
Pálmar Ragnarsson
Með góðum aðferðum í samskiptum getum við gert 
okkar eigið líf betra á sama tíma og við bætum líf 
fólksins í kringum okkur. Samskipti er leiðarvísir að 
jákvæðum samskiptum á mörgum sviðum, hvort sem 
er í einkalífinu, á vinnustað eða í félagslífinu. Farið 
er ítarlega yfir alls kyns samskipti milli einstaklinga, 
samskipti í hópum, hagnýtar aðferðir í samskiptum við 
börn, samskipti við ókunnuga og samskipti á netinu. Í 
bókinni má finna ótal góð ráð, æfingar, hugleiðingar og 
dæmisögur til að auka færni okkar á sviði samskipta.
200 bls.
Salka / Útgáfuhúsið Verðandi

D  ​  

Silfurberg
Íslenski kristallinn sem breytti heiminum
Kristján Leósson og Leó Kristjánsson
Allt frá 17. öld gerðu vísindamenn margvíslegar 
uppgötvanir þar sem íslenskt silfurberg gegndi 
lykilhlutverki. Hundruð tonna af kristalnum voru flutt 
frá Helgustaðanámunni í Reyðarfirði, silfurbergið barst 
víða og hafði áhrif á verk margra af nafntoguðustu 
vísindamönnum sögunnar – frá Isaac Newton til 
Alberts Einsteins. 
286 bls.
Forlagið – Mál og menning

G  ​  

Stjórnmál
Birgir Hermannsson
Í þessari bók er fjallað með skýrum og greinargóðum 
hætti um nokkur grundvallarhugtök nútímastjórnmála. 
Markmiðið er að öðlast betri skilning á hinum 
pólitíska veruleika með hjálp hugtaka og kenninga 
stjórnmálafræðinnar. Bókin er skrifuð með almenna 
lesendur í huga, ekki síst ungt fólk og nemendur. Fyrir 
áhugafólk um stjórnmál og þjóðfélagsumræðu er bókin 
hvalreki.
216 bls.
Hið íslenska bókmenntafélag

G  ​  

Strandir 1918: Ferðalag til fortíðar
Ritstj.: Dagrún Ósk Jónsdóttir
Árið 1918 var merkilegt ár í sögu þjóðarinnar. Hér 
er athygli beint að viðburðum og daglegu lífi á 
Ströndum á þessum tíma, birtar dagbækur, ferðasögur 
og fræðigreinar. Fjallað er um líf og störf fólks í 
Strandasýslu fyrir rúmri öld, á tímum sem standa okkur 
býsna nærri. Samt er margt við daglegt amstur fólks 
fyrir 100 árum framandi í samtímanum.
160 bls.
Sauðfjársetur á Ströndum

D  ​  

Sturlunga geðlæknisins
Óttar Guðmundsson
Óttar Guðmundsson geðlæknir veltir nú fyrir sér 
geðrænum vandamálum á þrettándu öld og skoðar 
róstusamt líf Sturlunga. Snorri Sturluson, Sturla 
Sighvatsson, Þórdís Snorradóttir og Gissur Þorvaldsson 
ásamt fleirum leggjast öll á bekkinn hjá geðlækninum. 
Hefur mannlegt eðli eitthvað breyst á þessum 800 
árum sem liðin eru? Áður hefur Óttar hefur gefið út 
bækurnar, Frygð og fornar hetjur og Hetjur og hugarvíl 
um geðræn vandamál í Íslendingasögum auk fjölda 
annarra bóka.
240 bls.
Skrudda

A  ​  

Stærðfræði 3A
vigrar – hornaföll – þríhyrningar – hringir – ákveður 
– stikun
Gísli Bachmann og Helga Björnsdóttir
Bókin er hluti af nýjum kennslubókaflokki í stærðfræði 
fyrir framhaldsskóla. Hún er ætluð nemendum á 3. 
þrepi (fyrsta áfanga). Áður hafa komið út Stærðfræði 
1 (fyrir nemendur sem hafa ekki hlotið nægan 
undirbúning fyrir nám á 2. þrepi) og Stærðfræði 2A og 
2B (fyrir nám á 2. þrepi (fyrsta áfanga).
136 bls.
IÐNÚ útgáfa

C  ​  

Sögur handa Kára
Ólafur Ragnar Grímsson
Lesari: Ólafur Ragnar Grímsson
Ólafur Ragnar Grímsson segir sögur af fólki og atvikum 
víða um veröld.
H 8:45 klst.
Storytel

D  ​  

Skipulag
Sólrún Diego
Sólrún Diego tekur fyrir skilvirkar aðferðir við skipulag 
í frábærri bók fyrir alla sem vilja ráðstafa tímanum 
betur og einfalda verkefni. Í bókinni kemur hún víða 
við og fjallar um allt sem snýr að eigin skipulagi, 
fjölskyldunnar og heimilisins. Þá er veglegur hluti um 
veislur og viðburði og hvernig má skipuleggja allt frá 
litlum matarboðum yfir í brúðkaup.
176 bls.
Fullt tungl

G  ​  

Skírnir – Tímarit HÍB
Vor og haust 2020
Ritstj.: Ásta Kristín Benediktsdóttir og Haukur Ingvarsson
Fjölbreytt og vandað efni, m.a. um íslenskt mál, 
bókmenntir, náttúru og sögu, heimspeki, myndlist, 
stjórnmál og ýmis fræði í sögu og samtíð. Skírnir er 
elsta menningartímarit á Norðurlöndum og kemur 
út tvisvar á ári. Nýir áskrifendur velkomnir: sími 588-
9060.
480 bls.
Hið íslenska bókmenntafélag

E  ​  

Smekkleysa 33 1/3
Ritstj.: Ólafur J. Engilbertsson
Smekkleysa 33 1/3 er ríkulega myndskreytt rit gefið út 
í tilefni af 33 ára afmæli Smekkleysu. Margir þekktir 
listamenn eiga efni í ritinu sem inniheldur fjölmargar 
ljósmyndir, flestar eftir Björgu Sveinsdóttur. Hér er 
um að ræða fjölbreytt rit með spennandi efni, stuttum 
greinum, myndum, úrklippum og plakötum úr sögu 
eins litríkasta forlags landsins. Er bæði á íslensku og 
ensku.
176 bls.
Smekkleysa

F� C  ​  

Sofðu
Helena Kubicek Boye
Lesari: Þorvaldur Davíð Kristjánsson
Sofðu er röð leskafla sem byggja á vísindalega 
gagnreyndum aðferðum við að sleppa takinu á 
hugsunum og amstri dagsins, róa hugann og vinda 
ofan af spennunni í líkamanum, skrifuð af sálfræðingi 
sem unnið hefur á sviði svefnvandamála í 15 ár. Lestur 
Þorvaldar Davíðs veitir vellíðan og hvetur þig til að taka 
því sem að höndum ber af ró og æðruleysi. 
H 5:15 klst.
Storytel

G  ​  

Spegill fyrir skuggabaldur
Atvinnubann og misbeiting valds
Ólína Kjerúlf Þorvarðardóttir
Í þessari bók skyggnist Ólína Kjerúlf Þorvarðardóttir 
undir blæjuna sem umlykur spillingu og 
fyrirgreiðslupólitík á Íslandi. Hún greinir frá reynslu 
fólks sem orðið hefur fyrir atvinnubanni og misbeitingu 
ráðningarvalds. Samhliða bregður hún sögulegu ljósi 
á hvernig atvinnurekendavald og klíkustjórnmál hafa 
spunnið sameiginlega valdaþræði í íslensku samfélagi.
252 bls.
Skrudda

G  ​  

Til hnífs og skeiðar
Greinasafn um íslenska matarmenningu
Ritstj.: Brynhildur Ingvarsdóttir og Örn D. Jónsson
Bókin hefur víða skírskotun og höfðar til almennings, 
áhugafólks um mat og matarmenningu jafnt sem 
fræðimanna. Hún fjallar um færni, fjölbreytni og hugvit 
og hvernig íslensk matargerð og hérlendar aðstæður 
hafa skapað verðmæti sem sífellt koma á óvart, vekja 
athygli, jafnvel undrun.
250 bls.
Háskólaútgáfan

G  ​  

Tíðni orða í tali barna
Jóhanna Thelma Einarsdóttir, Anna Lísa Pétursdóttir og 
Íris Dögg Rúnarsdóttir
Fyrsta bók sinnar tegundar á Íslandi um tíðni orða í 
talmáli barna. Hún sýnir hvaða orð börnum er tamast 
að nota þegar þau tjá sig á íslensku í samræðum 
við fullorðna. Orðtíðnibókin er framlag til að auka 
þekkingu á málfærni barna sem tala íslensku. Henni er 
ætlað að nýtast við kennslu á grunnorðum í íslensku 
fyrir börn með málþroskaröskun og börn af erlendum 
uppruna sem eru að læra íslensku. 
534 bls.
Háskólaútgáfan

G  ​  

Tíu skref
í átt að innihaldsríku lífi
Bergsveinn Ólafsson
Fyrir nokkrum árum ákvað knattspyrnumaðurinn 
og sálfræðineminn Bergsveinn Ólafsson að setjast 
niður og kortleggja á tveimur vikum hvað einkenndi 
innihaldsríkt líf. Ekki leið á löngu uns hann áttaði sig 
á að þetta yrði mögulega stærsta verkefni hans í lífinu. 
„Skyldulesning fyrir fólk á öllum þroskastigum lífsins.“ 
Inga Dóra Sigfúsdóttir, prófessor.
214 bls.
Sögur útgáfa

G  ​  

Trú og þjóðfélag
Afmælisrit til heiðurs Pétri Péturssyni prófessors
Ritstj.: Bjarni Randver Sigurvinsson, Egill B. Hreinsson og 
Jónas Elíasson
Hér kennir margra grasa enda endurspeglar ritið breitt 
rannsóknar- og áhugasvið afmælisbarnsins sem lokið 
hefur háskólaprófum í félagsfræði og guðfræði. Greinar 
um afbrotafræði, kristna siðfræði, stöðu, sögu og 
starfsemi kristinnar kirkju, bókmenntir, tónlist, listfræði 
og áfengisneyslu í sænskum söfnuðum auk greinar í 
anda Pýþagórasar. 
300 bls.
Háskólaútgáfan

G  ​  

Sögusagnir
Þrjú tímamótaverk og einu betur
Jón Karl Helgason
Eftir lok síðari heimsstyrjaldar komu út þrjú skáldverk 
sem mörkuðu tímamót í íslenskum bókmenntum og 
jafnvel upphaf samtíma okkar. Þetta voru Vikivaki eftir 
Gunnar Gunnarsson, Eftir örstuttan leik eftir Elías 
Mar og Uppstigning eftir Sigurð Nordal. Í Sögusögnum 
fjallar Jón Karl Helgason um einkenni þessara verka, 
stöðu þeirra í bókmenntasögunni og tengir þau við skrif 
erlendra skálda. 
280 bls.
Dimma

G  ​  

The Little Book of Days in Iceland
Alda Sigmundsdóttir
Í þessari bók, sem er hluti af hinni vinsælu og rómuðu 
„Little Books“ bókaröð, eru hátíðisdagar okkar 
Íslendinga og aðrir árstíðabundnir siðir til umfjöllunar 
í máli og myndum. Bókin er jafnframt dagatalsbók sem 
hægt er að nota sem stutta dagbók, til áminningar og 
fleira. Tilvalin gjöf fyrir vini eða ættingja erlendis, eða 
erlenda vini hérlendis. 
144 bls.
Enska textasmiðjan

D  ​  

The Little Book of the 
Icelanders at Christmas
Alda Sigmundsdóttir
Í þessari myndskreyttu bók, sem er hluti af 
hinni vinsælu „Little Books“ bókaröð, lýsir Alda 
Sigmundsdóttir í léttum og skemmtilegum dúr 
jólavenjum okkar Íslendinga frá byrjun Aðventunnar 
til lok Þrettándans. Smákökubakstur, jólahlaðborð, 
skötuveislur, jólasveinar, Gamlárskvöld, flugeldar 
og margt fleira. Tilvalin gjöf fyrir vini eða ættingja 
erlendis, eða erlenda vini hérlendis.
136 bls.
Enska textasmiðjan

C  ​  

Sönn íslensk sakamál S1-S4
Sigursteinn Másson
Lesari: Sigursteinn Másson
Sjónvarpsþættina Sönn íslensk sakamál þekkja flestir 
Íslendingar en Sigursteinn Másson gegndi hlutverki 
þular þessara feikivinsælu þátta, ásamt því að vera 
umsjónarmaður og handritshöfundur þeirra í upphafi.

Nú hafa Sönn íslensk sakamál öðlast nýtt líf í 
hljóðbókarformi Storytel Original og í þessum 
spennuþrungnu seríum fer Sigursteinn yfir bæði ný og 
gömul mál þar sem ekki eru öll kurl komin til grafar. 
Þrjár seríur hafa komið út á árinu og er fjórða sería 
væntanleg skömmu fyrir jól. Ekki missa af þessum!

H 18:00 klst.
Storytel

D  ​  

Útkall á ögurstundu
Óttar Sveinsson
Mánuði eftir að Gjafar VE 300 flytur 430 manns 
frá Heimaey við upphaf eldgossins strandar hann í 
foráttubrimi við Grindavík. Áhöfnin berst upp á líf og 
dauða. Áratug síðar lendir eigandi bátsins og 14 manna 
áhöfn hans á Sæbjörgu VE 56 aftur í stórkostlegri 
lífshættu þegar báturinn strandar á Hornafirði. 
Útkallsbækurnar hafa nú í 27 ár verið eitt vinsælasta 
lesefni Íslendinga.
240 bls.
Útkall ehf.

G  ​  

Vá!
Ritgerðir um fagurfræði náttúrunnar
Guðbjörg R. Jóhannesdóttir
Hvers vegna segjum við: „Vá!“ frammi fyrir ægifögru 
landslagi? Hvað meinum við með því? Hvernig getum 
við rætt um slíka upplifun og þar með rökstutt verndun 
náttúrufegurðar? Í ritgerðunum í þessari bók er leitast 
við að svara þessum spurningum með greiningu á þeim 
upplifunum, hugtökum og orðræðu sem vekja þær.
180 bls.
Háskólaútgáfan

D  ​  

Vegahandbókin
Steindór Steindórsson
Vegahandbókin er lykillinn að landinu og því frábær 
jólagjöf. Í máli, myndum og með kortum vísar bókin 
til vegar. Gildir þá einu hvort staðirnir koma fyrir í 
fornsögum, þjóðsögum eða sögu síðustu áratuga, sagan 
er rakin og sérkennum lýst.

Bókin er líka í snjalltækjaútgáfu (Appi).Í henni er að 
finna alla þá staði sem eru í bókinni ásamt þúsundum 
þjónustuaðila um allt land.Ítarleg kort eru í bókinni 
af öllu vegkerfi landsins. Þá er í henni ítarlegur 
hálendiskafli og sérstök 24 síðan kortabók og fleira og 
fleira.
608 bls.
Útkall ehf.

A  ​  

Verkefnastjórnun
og verkfærið MS Project
Eðvald Möller
Verkefnastjórnun snýst um tíma- og kostnaðarstýringu, 
breytingastjórnun, fjármálastjórnun og 
mannauðsstjórnun. Verkefnastjóri þarf að vera 
gæddur ákveðnum kostum, ekki síst sterkum 
leiðtogahæfileikum, og geta náð fram því besta í fólki. 
Þessi bók hjálpar þér að verða betri verkefnastjóri 
og ná markmiðum þínum. Með því að lesa hana 
og leysa þau verkefni sem þar er að finna eykst 
skilningur þinn á faginu og færni í að nýta þér verkfæri 
verkefnastjórnunar.
298 bls.
Háskólaútgáfan

D  ​  

Vestmannaeyjar
Af fólki og fuglum og ýmsu fleiru
Sigurgeir Jónsson
Hér fjallar Sigurgeir um æskuslóðir sínar í byggðinni 
fyrir ofan hraun í Vestmannaeyjum og fólkið sem þar 
bjó, s.s. kynni sín af sérstæðum persónum eins og 
séra Halldóri Kolbeins, Nýju í Suðurgarði og Munda 
í Draumbæ. Eiinnig fjallar hann um eftirminnilega 
félaga á lífsleiðnni, t.d. Bjarnhéðin Elíasson, Sævar 
í Gröf, ÁSa í Bæ og Guðmund kantor. Óvenjulegt 
brúðkaupsferðalag þeirra hjóna, Sigurgeirs og Katrínar, 
ber á góma og jólahald á Kleppi, þar sem hann starfaði á 
námsárum sínum. Er þá fátt nefnt 
250 bls.
Bókaútgáfan Hólar

G  ​  

Tröllasaga tuttugustu aldarinnar
Arthur R. Butz
Fyrir tæpri hálfri öld, 1972, tók höfundur 
þessarar bókar, bandarískur háskólaprófessor í 
rafmagnsverkfræði og mikill áhugamaður um sögu 
seinni heimsstyrjaldarinnar, að velta fyrir sér:

En hvað með þessa „Helför“? Heilar 6 milljónir 
manna myrtar á grimmilegan hátt í „gasklefum“…, er 
þetta nú ekki dálítið orðum aukið? Með vísindalegum 
vinnubrögðum hefst Arthur Butz handa við að rekja sig 
eftir atburðarás stríðsáranna en vísar jafnframt skjalafalsi, 
áróðri, ýkju- og skröksögum miskunnarlaust á bug og 
kemst loks að rökréttri niðurstöðu sinni í bókarlok. 
556 bls.
Betaíota

G  ​  

Tvímælis
Heimspeki menntunar og skólakerfi nútímans
Atli Harðarson
Til hvers eru skólar? Geta yfirvöld stjórnað þeim? Bætir 
aukin skólaganga efnahagsleg kjör okkar? Gerir hún 
okkur að betri mönnum? Í þessari bók eru færð rök 
fyrir því að hugsunarleysi um spurningar sem þessar ali 
af sér afglöp í stjórn og uppbyggingu skólastarfs.
174 bls.
Háskólaútgáfan

E� C
Hljóðbók frá Storytel  ​  

Undir yfirborðinu
Norska laxeldisævintýrið – lærdómur fyrir Íslendinga?
Kjersti Sandvik
Þýð.: Magnús Þór Hafsteinsson
Norsk stórfyrirtæki hasla sér nú völl í laxeldi á Íslandi 
og beita sömu eldisaðferðum hér og í Noregi. Í þessari 
bók segir norski blaðamaðurinn Kjersti Sandvik sögu 
norska laxeldisævintýrisins og lýsir kostum þess og 
göllum.

Þetta er bók sem enginn áhugamaður um 
þjóðfélagsmál, atvinnulíf og hreina íslenska náttúru 
getur látið fram hjá sér fara.
398 bls. / H 8:31 klst.
Ugla

D  ​  

Uppreisn Jóns Arasonar
Ásgeir Jónsson
Jón Arason hóf vopnaða uppreisn gegn Dönum 1548 
með stuðningi Hamborgarmanna. Dr. Ásgeir Jónsson 
fer hér yfir ævintýralegt lífshlaup Jóns biskups og setur 
uppreisn hans í samhengi við átök Þjóðverja og Dana á 
þessum tíma. Hver hefðu örlög Íslands orðið hefði Jón 
sigrað eða samið við konung? Vildi hann koma landinu 
undir Þýskalandskeisara. Hvað kostuðu siðaskiptin 
Ísland?
144 bls.
Almenna bókafélagið

D  ​  

Úr hugarheimi séra Matthíasar
Gunnar Kristjánsson
Þjóðskáldið séra Matthías Jochumsson setti ríkan 
svip á samtíma sinn. Matthías fylgdist vel með 
hugmyndafræðilegum hræringum erlendis. Í þessari 
fróðlegu bók er fjallað um áhrifavalda Matthíasar 
og staðnæmst m.a. við hina gróskumiklu hreyfingu 
guðfræðinga og bókmenntamanna á austurströnd 
Bandaríkjanna sem þekkt er undir heitinu 
„transendentalismi“.
300 bls.
Ugla

D  ​  

Þættir úr sögu lyfjafræðinnar 
á Íslandi frá 1760
Hilma Gunnarsdóttir
Í þessu vandaða riti er rakin saga lyfjagerðar og 
lyfsölu hér á landi í tvær og hálfa öld. Bókin er rituð í 
samstarfi Lyfjafræðingafélags Íslands, Háskóla Íslands 
og Lyfjafræðisafnsins, og veitir einstaka og oft og tíðum 
skemmtilega innsýn í fortíðina. Mikill fengur fyrir 
íslenska lyfjafræðinga og allt áhugafólk um heilbrigðis- 
og samfélagssögu. 
334 bls.
Forlagið – Iðunn

D  ​  

Þökk til þín
Áslaug Björt Guðmundardóttir
Þakklæti hefur stundum verið kallað uppspretta 
lífshamingjunnar. Margar leiðir eru færar til að auka 
tilfinningu þakklætis í daglegu lífi og læra að tjá það í 
orðum og verki. Í þessari fallegu verkefnabók finnur þú 
fjölbreyttar þakklætisæfingar og verkefni og getur skráð 
þína eigin þakklætisbók. Æfingarnar er hægt að iðka 
einn eða með öðrum, t.d. maka, vinum eða börnum.
143 bls.
Áslaug Björt Guðmundardóttir

D  ​  

Öryggi þjóðar
Sigurður E. Guðmundsson
Í þessu riti fjallar Sigurður E. Guðmundsson (1932–
2019) um helstu þætti í sögu velferðarmála á Íslandi 
og nágrannalöndunum 1887–1947. Sigurður starfaði 
lengst af sem framkvæmdastjóri Húsnæðisstofnunar 
ríkisins. Bókin er mikilsvert og fróðlegt framlag til 
íslenskrar félags- og stjórnmálasögu.
496 bls.
Hið íslenska bókmenntafélag

D  ​  

Íslenskir ræktunarhættir
Yrkja vildi eg jörð
Bjarni Guðmundsson
Í bókinni segir frá íslenskum jarðræktarháttum. Fjallað 
er um vinnubrögð og verkfæri til ræktunar fóðurs 
fyrir búfé, sum séríslensk en önnur erlend, löguð 
að hérlendum aðstæðum. Bjarni Guðmundsson, fv. 
prófessor við Landbúnaðarháskóla Íslands, hefur 
áður skrifað um þróun landbúnaðarins, má þar nefna 
Íslenskir sláttuhættir og Íslenskir heyskaparhættir.
397 bls.
Hið íslenska bókmenntafélag

D  ​  

Það sem ég hef lært
Anna Lóa Ólafsdóttir
Bókin Það sem ég hef lært er fyrsta bók Önnu Lóu 
Ólafsdóttur. Hún hefur s.l ár skrifað pistla og birt á 
netsíðu og Facebook undir nafninu Hamingjuhornið. 
Bókin, sem er bæði innihaldsrík og falleg, er byggð á 
þessum skrifum hennar en í henni fjallar Anna Lóa 
fjallar um hamingjuna, sorgina, ástina, sambönd, 
breytingar, sjálfstraust, kvíða ofl. 
178 bls.
Anna Lóa Ólafsdóttir

D  ​  

Þegar heimurinn lokaðist
Petsamo-ferð Íslendinga 1940
Davíð Logi Sigurðsson
Árið er 1940 og heimurinn er vígvöllur. Víða um lönd 
eru Íslendingar sem þrá að sigla heim en komast hvergi. 
Loks samþykkja Þjóðverjar og Bretar að senda megi 
skip til að sækja Íslendinga í einni ferð. – Þetta er sagan 
af fólkinu sem lagði í sögulega hættuför og sigldi út á 
haf þar sem tundurdufl og kafbátar leyndust. 
320 bls.
Sögur útgáfa

G� F  ​  

Þegar karlar stranda
- og leiðin í land
Sirrý Arnardóttir
Í bókinni er að finna viðtöl við karlmenn á ólíkum aldri 
og af ýmsu tagi sem eiga það allir sameiginlegt að hafa 
strandað í lífinu og upplifað verulega vanlíðan. Þeir gátu 
ekki unnið og voru við það að sökkva. En þeir gripu til 
aðgerða, fóru að vinna í sínum málum og komust í land. 
215 bls.
Veröld

D  ​  

Þjóð gegn sjálfsvígum
Sjálfsvígsfræði
Wilhelm Norðfjörð
Árlega eiga sér stað 30-50 sjálfsvíg á Íslandi og að 
auki reyna margir að svipta sig lífi. Þetta er ástand 
sem ekki er hægt að una við. Fækkun sjálfsvíga krefst 
samstöðu þjóðar og fræðslu um málefnið. Um það 
fjallar þessi bók. Sjálfsvígsatferli, sjálfsvígsaðferðum 
og áhættuþáttum sjálfsvíga eru gerð skil og fjallað 
um kenningar, rannsóknir og meðferðarleiðir ásamt 
tölulegum upplýsingum um sjálfsvíg. Lögð er áhersla á 
umfjöllun um fyrirbyggjandi aðgerðir.
160 bls.
Bókaútgáfan Sæmundur

D  ​  

Dýrin í skóginum – Litað með vatni!
Fræðandi töfralitabók og afþreying um dýrin fyrir listræn 
börn 
Þýð.: Baldur Snær Ólafsson
Í þessari fræðandi töfralitabók geturðu framkallað 
litríkar dýramyndir, aðeins með því að strjúka vatni yfir 
þær. Þegar þær þorna er hægt að lita þær aftur og aftur. 
Góð bók fyrir börn frá þriggja ára aldri.
56 bls.
Setberg

D� I  ​  

Fánar – Límmiðabók
Fræðandi límmiðabók með fánum
Þýð.: Baldur Snær Ólafsson
Lærðu að þekkja alla þjóðfána heims með því að líma 
þá á rétta staði á kortinu. Hér er um fleiri en 190 fána 
að velja. 

Góð og fræðandi afþreying fyrir börn á öllum aldri.
24 bls.
Setberg

G  ​  

101 Austurland
Gönguleiðir fyrir alla
Skúli Júlíusson
Nákvæmar og myndskreyttar lýsingar á skemmtilegum 
gönguleiðum á Austurlandi sem henta fyrir alla 
fjölskylduna. Í bókinni eru kort, upplýsingar um 
hækkun, göngutíma, vegalengd, gps-hnit og allt sem 
göngufólk þarf að vita áður en lagt er af stað.

Skúli Júlíusson hefur starfað sem fjallaleiðsögumaður 
á Austurlandi frá árinu 2009.
221 bls.
Bókstafur

D  ​  

Hrein karfa
Kjartan Atli Kjartansson
Lifandi og skemmtileg bók, stútfull af myndum, fyrir 
allt áhugafólk um körfubolta. NBA-deildinni eru 
gerð góð skil sem og íslenskum körfubolta. Ungir 
iðkendur fá ráð frá besta körfuboltafólki þjóðarinnar 
fyrr og síðar. Kjartan Atli er umsjónarmaður Domino’s 
körfuboltakvölds sem fékk Edduverðlaunin sem 
sjónvarpsefni ársins 2019.
160 bls.
Sögur útgáfa

E  ​  

Hvað veistu um fótbolta?
Gauti Eiríksson
Frábær spurningabók fyrir alla þá sem hafa áhuga á 
fótbolta. Spurningunum er skipt í þrjá flokka: léttar, 
miðlungs og erfiðar spurningar. Fjölmargar ljósmyndir 
prýða bókina.
84 bls.
Óðinsauga útgáfa

Útivist, tómstundir 
og íþróttir

D� I  ​  

100 Drekaskutlur – Brjóttu 
blað og fljúgðu af stað
Einstaklega litrík skutlubók
Þýð.: Baldur Snær Ólafsson
Hér færðu tækifæri til að koma þér upp eigin flugflota 
og senda á loft ógnvekjandi her eldspúandi drekaflauga 
til árása á óvininn. Þú getur valið um 100 síður sem 
auðvelt er að losa úr bókinni og brjóta saman í skutlur.
Bók fyrir krakka á öllum aldri.
108 bls.
Setberg

G� F  ​  

Bandaríkin hjóluð
Jón Guðmundsson
Frá Janúar til Mars 2020 hjólaði ég þvert yfir Bandaríkin 
frá Flórida til Californiu. Leið sem er kölluð The 
Southern Tier. Ég lenti í allskonar ævintýrum á leiðinni. 
Bókin er með myndum af náttúrunni teknar á leiðinni.
192 bls.
Jón Eggert Guðmundsson

D  ​  

Bókapakki – Leikum og lærum
4 afþreyingarbækur saman í pakka
Þýð.: Baldur Snær Ólafsson
4 frábærar bækur til að læra og ná árangri með leik og 
skemmtilegum verkefnum.

Bækurnar sem eru í pakkanum eru eftirfarandi: 
100 Drekaskutlur, Frádráttur, Samlagning og Litli 
ferðafélaginn. 

Góðar afþreyingarbækur fyrir börn frá fjögurra ára 
aldri.
Setberg

D  ​  

Bókapakki – Leikum og lærum
4 afþreyingarbækur saman í pakka
Þýð.: Baldur Snær Ólafsson
4 frábærar bækur til að læra og ná árangri með leik og 
skemmtilegum verkefnum.

Bækurnar sem eru í pakkanum eru eftirfarandi: 
Spádómsgoggar, Frádráttur, Samlagning og Litli 
ferðafélaginn. 

Góðar afþreyingarbækur fyrir börn frá fjögurra ára 
aldri.
Setberg

D  ​  

Prjónað á mig og mína	
Lene Holme Samsøe
Þýð.: Ásdís Sigurgestsdóttir og Guðrún B. Þórsdóttir
Fjölbreyttar og fallegar prjónaflíkur fyrir konur og 
1–12 ára krakka. Í bókinni eru 40 uppskriftir, m.a. af 
sléttprjónuðum peysum og peysum með laufamunstri 
og lögð er áhersla á að frágangurinn taki sem minnstan 
tíma. Áður hafa komið út bækurnar Prjónað af ást 
og Prjónastund eftir sama höfund og notið mikilla 
vinsælda hér á landi.
193 bls.
Forlagið – Vaka-Helgafell

D  ​  

Sá stóri, sá missti og sá landaði
Sigurður Héðinn
Myndir: Sigurður Héðinn
Myndskr.: Sól Hilmarsdóttir
Bók fyrir allt áhugafólk um laxveiði, bæði byrjendur 
og lengra komna. Sigurður Héðinn, hinn landsþekkti 
veiðimaður, fer nákvæmlega yfir hvernig stórlaxinn 
tekur fluguna og skoðar líka veiðitækni og veiðigræjur. 
Að sjálfsögðu fylgja fjölmargar veiðisögur auk þess 
sem í bókinni er stórglæsilegur flugukafli, með bæði 
uppskriftum og myndum. 
146 bls.
Drápa

G� F  ​  

Strandvegagangan: Ferðabók 
Jóns Eggerts og Sigfúsar
Jón Guðmundsson og Sigfús Austfjörð
Sumrin 2005 og 2006 gekk Jón Eggert Guðmundsson 
Strandvegahringinn í kringum ísland alls 3446 km hring 
sem er lengsti hringur sem hægt er að fara á þjóðvegum 
merktum frá vegagerð ríkissins. Þetta hefur aldrey verið 
gert áður. Þetta er ferðasaga skrifuð af Sigfúsi Austfjörð 
sem var bílstjóri Jóns.
162 bls.
Jón Eggert Guðmundsson

G  ​  

UNA prjónabók
hlýtt og mjúkt fyrir börn, fullorðna og hunda
Sjöfn Kristjánsdóttir og Salka Sól Eyfeld
Þessi undurfagra prjónabók er samstarfsverkefni 
vinkvennanna Sjafnar og Sölku Sólar. Sjöfn hefur 
prjónað allt sitt líf en Salka tók fyrst upp prjónana 
fyrir um ári. Þær ákváðu að prjóna saman eina flík, 
sem varð að heilli línu – sem varð svo að þessari 
fallegu bók. Einkar hentug fyrir algjöra byrjendur en 
reynsluprjónarar verða ekki sviknir, ónei!
160 bls.
Sögur útgáfa

G  ​  

Þjálffræði
Asbjørn Gjerset, Per Holmstad, Truls Raastad, Kjell Haugen 
og Rune Giske
Þýð.: Anna Dóra Antonsdóttir
Bókin fjallar um ýmsar hliðar líkamsþjálfunar og er 
undirstöðurit í íþróttafræðum. Hún er ætluð fyrir nám 
á íþróttabrautum framhaldsskóla og sem kennsluefni í 
þjálfaramenntun íþróttahreyfingarinnar. Hún er unnin 
í nánu samstarfi við Íþrótta- og Ólympíusamband 
Íslands.
589 bls.
IÐNÚ útgáfa

D  ​  

Íslensk knattspyrna 2020
Víðir Sigurðsson
Ómissandi bók í safn alls knattspyrnuáhugafólks. 
Allt frá árinu 1981 hefur Víðir Sigurðsson haldið úti 
gríðarlegri heimildavinnu um íslenska knattspyrnu. 
Sú vinna hefur nú skilað sér í 40 bókum á 40 árum 
og er ljóst að þetta stórkostlega afrek Víðis á sér enga 
hliðstæðu. Hér má finna allt um íslenska knattspyrnu 
árið 2020, auk fjölda glæsilegra ljósmynda. 
272 bls.
Sögur útgáfa

D  ​  

Íslenskir vettlingar
25 nýjar útfærslur á gömlum mynstrum
Guðrún Hannele Henttinen
Myndir: Gígja Einarsdóttir
Uppskriftirnar í þessari bók eru nýjar útfærslur á 
vettlingum frá 19. og 20. öld sem varðveittir eru á 
Heimilisiðnaðarsafninu á Blönduósi. Áhersla er lögð 
á að hafa úrvalið fjölbreytt, bæði í mynsturgerð og 
prjóntækni, svo hér geta allir fundið eitthvað við sitt 
hæfi. Bókin er einnig fáanleg í enskri þýðingu.
272 bls.
Forlagið – Vaka-Helgafell

D  ​  

Liverpool
Flottasti klúbbur í heimi
Illugi Jökulsson
Liverpool hafði ekki unnið meistaratitilinn í 30 ár. 
Aðdáendur voru orðnir vonlitlir en þá kom Þjóðverjinn 
Jürgen Klopp til skjalanna og setti á nokkrum árum 
saman eitt öflugasta fótboltalið sögunnar. Hér segir 
frá öllum stjörnunum sem tóku þátt í hinni mögnuðu 
sigurgöngu og jafnframt gömlum hetjum. Liverpool er 
sannarlega „meira en bara fótboltalið“.
64 bls.
Sögur útgáfa

D� I  ​  

Órigamí – Japönsk pappírslist
100 skrautblöð og 5 formgerðir
Þýð.: Baldur Snær Ólafsson
Í bókinni eru 100 blöð sem auðvelt er að losa og 
brjóta saman í f íngerð órigamí pappírslíkön. Einfaldar 
leiðbeiningar með skýringarmyndum sýna hvernig 
hægt er að breyta þessum litríku og skrautlegu blöðum 
í falleg listaverk. 

Góð afþreying fyrir alla.
102 bls.
Setberg

G  ​  

Prjónadagbókin mín
Bylgja Borgþórsdóttir og Esther Ösp Gunnarsdóttir
Prjónadagbókin mín er persónuleg og falleg 
prjónaminningabók. Í bókina getur þú skráð þín 
prjónaverk á skemmtilegan hátt og búið til fallega og 
hagnýta skráningu á þeirri miklu vinnu og ást sem lögð 
er í hvert verk.
124 bls.
Gjallarhorn

